
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
দক্ষিণরায়

বকুলালকে বললেন- বৎস, আমি তোমার প্রার্থনায় খুশী হয়েছি। এখন বর কি নেবে বল।

 বকুবাবু বললেন—বাবা, আগে রামজাদুটাকে মার, ও আমার চিরকেলে শত্রু।

 বাবা বললেন দেশের হিত?

 বকু উত্তর দিলেন - হিত-টিত এখন থাক বাবা। আগে রামজাদু।

 বাবা বললেন - তাই হ'ক। ক্রীড সই করেছ, এখন তোমায় জাতে তুলে দি –



এতেক কহিয়া প্রভু রায় মহাশয়

ধরিলেন নিজ রূপ দেখে লাগে ভয়।

পর্বতপ্রমাণ দেহ মধ্যে ক্ষীণ কটি,

দুই চক্ষু ঘোরে যেন জ্বলন্ত দেউটি।

হলুদ বরন তনু তাহে কৃষ্ণ রেখা,

সোনার নিকষে যেন নীলাঞ্জন লেখা।

কড়া কড়া খাড়া খাড়া গোঁফ দুই গোছা,

বাঁশঝাড় যেন দেয় আকাশেতে খোঁচা।

মুখ যেন গিরিগুহা রক্তবর্ণ তালু,

তাহে দত্ত সারি সারি যেন শাঁখ আলু।

